
Врз основа на член 22, став 1, точка 7, член 36 и 62 од Законот за локалната самоуправа (“Сл. весник на РМ број 5/02) и член 16 став 1 точка 7 од Статутот на општина Берово („Сл. гласник на општина Берово” број 13/02), Советот на општина Берово на седницатa одржана на 05.12.2017 година, донесе

ПРОГРАМА

за активностите на општина Берово во областа на социјална заштита во 2018 година
I. ВОВЕД

Основна цел на оваа Програма е развој на интегрален, транспарентен и ефективен систем на социјална заштита кој ќе обезбеди достaпни и квалитетнии мерки и услуги креирани според потребите на корисниците кои живеат на територијата на општина Берово. 

Реализирањетро на Програмата ќе се спроведе со низа активности од различни 

области во сферата на социјалната заштита. 

Посебни цели на Програмата се следните:
Врз основа на Законот за социјална заштита, општините организираат и обезбедуваат спроведување на социјалната заштита, преку донесување на сопствени програми за специфичните потреби на граѓани:

- Лицата со телесна попреченост, деца без родители и родителска грижа, деца со посебни потреби, деца од улица, деца со воспитно-социјални проблеми, деца со еднородителски семејства, лица изложени на социјален ризик, лица засегнати со злоупотреба на дроги и алкохол, старите лица без семејна грижа и сл.

Основни социјални ризици, на кои најчесто се изложени граѓаните се следниве:

- Ризици по здравјето (болест, повреда и инвалидност);

- Ризици од стареење (старост и преживување);

- Ризици по мајчинство и семејство;

- Ризици од невработеност

- Ризици од неадаптираност кон социјалната средина.

Единиците на локалната самоуправа како едни од главните носители на социјалната заштита се одговорни за:

- Донесување на развојни програми за социјална заштита;

- Основање на јавни установи за социјална заштита;

- Развивање на вонинституционални форми за социјална заштита;

- Реализирање на социјални програми во соработка со останатите сегменти јавниот сектор, приватниот сектор и невладини организации.
II.  Цели

 Основни цели согласно Стратегијата за социјално вклучување, социјална заштита и намалување на сиромаштијата за Општина Берово на оваа Програма се:

· Обезбедување активен однос на општина Берово кон задоволување на потребите и интересите на граѓаните од областа на социјалната заштита;

· Изнаоѓање форми за згрижување на социјално ранливи групи;

· Создавање услови за поквалитетни услови на децата од предучилишна возраст;

· Продолжување на започнатите процеси на децентрализација, 

· Плурализација и деинститулизација на социјалната заштита. 

· Осовременување на училишните установи во однос на организацијата на програмските содржини и соодветни кадровски услови за инклузија на деца со посебни потреби.

III. Активности

Активностите на општина Берово во областа на социјалната заштита ќе бидат насочени кон поттикнување, поддржување и помагање за остварување на целите на оваа Програма и тоа: 

· Давање на услуги на стари лица во Општинската јавна установа за социјална заштита на стари лица Д-р Иван Влашки

· Остварување на правото на парична помош за социјално домување за лица корисници на постојана парична помош, социјално загрозени-стамбено необезбедени

· Создавање услови за континуирана работа на народна кујна, Дневен центар на лица со посебни потреби и Мал групен дом;

· Помош за семејствата погодени од несреќи и елементарни непогоди;

· Помош на социјално загрозени семејства;

· Помош на лица – жртви на семејно насилство;

· Промовирање на родовата рамноправност.
	ПРИОРИТЕТНА ОБЛАСТ НА ДЕЛУВАЊЕ 3: СОЦИЈАЛНА ЗАШТИТА 

	Ред.

Бр.
	Активност
	Период на

реализација
	Корисници
	Планирани

средства


положба

целата година 

	
	• лица со ниски прамања; 

• приматели на социјална помош; 

• лицата кои се во загрозена 

состојба поради болест, болнички 

третмани и хируршки зафати; 

• лица кои претрпеле елементарни 

непогоди и несреќи и 

• лица неспособни за работа
	90.000 денари од 

Буџет на Општина 

Берово

	2.
	Финансиска и друга 

помош на социјално слаби семејства за комуналните расходи во домаќинството
	Континуирано 

во текот на 

целата година
	• лица со ниски прамања; 

• приматели на социјална помош; 

• лицата кои се во загрозена 

состојба поради болест, болнички 

третмани и хируршки зафати; 

• лица кои претрпеле елементарни 

непогоди и несреќи и 

• лица неспособни за работа
	60.000 ден

Буџет на Општина 

Берово

	3.
	Внатрешно уредување на доградба на Општинската јавна установа за социјална заштита на стари лица Д-р Иван Влашки
	Јануари-Декември
	Стари лици- корисници на услуги на  Општинската јавна установа за социјална заштита на стари лица Д-р Иван Влашки

	4.000.000,00 ден

Буџет на Општина 

Берово

	4.


	Домување за лица социјално загрозени стамбено необезбедени лица
	Ј Континуирано 

во текот на 

целата година
	Социјално загрозени стамбено необезбедени лица
	70.000 денари

Од буџетот на Општина Берово

	5.
	Новогордишни подароци за децата со посебни потреби и деца без родители и родителска грижа во Мал групен дом
	Декември
	Децата од мал групен дом и дневен центар за лица со посебни потреби
	8 000 денари Општина Берово 


1.1. Трансфери до физички лица

Трансферите до физичките лица ќе ги реализира Градоначалникот на општина Берово согласно оваа Програма, по барање на лицата, поткрепено со соодветна документација и мислење од Одделението за јавни дејности.  

2. Општинската јавна установа за социјална заштита на стари лица Д-р Иван Влашки
Општина Берово со помош и соработка со Холандско-Македонската хуманитарна организација и Министерство за труд и социјална политика ја отвори Општинската Установа Дом за стари лица, кој се наоѓа на влезот во Берово. Општина Берово како основач на јавната установа ќе го поддржува тековно работење на центарот. Оваа година е предвидено проширување на јавната установа и отварање на вториот дел од зградата кој има капацитет за 15 лица кои ќе ги користат услугите на домот.  За таа цел е предвидено општината да финансира 4.000.000 денари за уредување на вториот објект од домот кој е реновиран со средства од Холандско-Македонската хуманитарна организација. Со овие средства ќе се уредат санитарните чворови, ќе се набави мебел и потребната опрема кој што е потребна за да може непречено да функционира објектот според сите стандарди за вакви институции.
IV. Финансирање

Активностите од областа на социјалната заштита утврдени со оваа Програма ќе се финансираат од средства од Буџетот на општина Берово предвидени за 2018 година. При реализацијата на Програмата, Општина Берово ќе ги поддржува институциите и здруженијата на граѓани за проектите од социјалната сфера на обезбедување на финансиски средтсва и друга помош од:

-
Министерството за труд и социјална политика на Република Македонија;

-
трговски друштва, јавни претпријатија, фондации и други правни и физички лица;

-
заинтересирани партнери за соработка во земјата и странство; и

-
други извори.
V.  Распоредување на буџетските средства

Содржините предвидени во оваа Програма се финансираат со посебна ставка во Буџетот на општината.
VI.  Други форми на активности

Други форми на активности кои ќе се помагаат со средства од Буџетот на општина Берово се:

-
обезбедување стручна, техничка и друга поддршка со кадри и опрема со која располага Општината;

-
организирање протоколарни и средби за воспоставување соработка на претставници на Општината со потенцијални донатори на проекти од областа на социјалната заштита.

Овие форми на активности ќе се реализираа согласно можностите на општина Берово.

VII. Завршни одредби

Градоначалникот на општина Берово го следи реализирањето на оваа Програма, покренува иницијативи, дава мислења и поднесува предлози во врска со остварувањето на нејзините цели и активности. Оваа Програма влегува во сила осмиот ден од денот на објавувањето во „Сл. гласник на општина Берово”.

Број 09-2917/1                                          


Совет на општина Берово

05.12.2017 год.                                                  

          
             Претседател
 Берово 





           
      Јован Матеничарски
